
AUDITIMI | PERFORMANCES

HYRIJE; Né zbatim té planit vjetor, Kontrolli i Larté i Shtetit, né kuadér té pérmbushjes sé
funksionit té tij Kushtetues, zbatimit té& Udhézimeve dhe Standardeve Ndérkombétare té Auditimit
(INTOSAI, EUROSAI, etj.), sipas programit té auditimit nr. 371/3, daté 24.07.2015 realizoi auditimin
e performancés me temé “Performanca ekonomiko — financiare e strukturave pérgjegjése pér
zhvillimin dhe edukimin e fémijéve parashkolloré”. Ky auditim u programua pér t'u ushtruar né
QEZHEF Tirané, Bashkiné Tirané, Bashkiné Kukés, Bashkiné Elbasan, Bashkiné Fier dhe Bashkiné
Vloré. Pas pérfundimit té punés paraprake audituese u pérgatit programi auditues. Né pérfundim
té punés audituese né terren, me shkresén nr. 371/4, daté 26.11.2015 u dérgua projekt-raporti i
auditimit né QEZHEF Tirané dhe Bashkiné Tirané, Kukés, Elbasan, Fier dhe Bashkiné Vloré. Raporti
i auditimit éshté hartuar pasi jané shqyrtuar dhe u morén parasysh té dhénat sipas pyetésoréve
shpjegimeve té dérguara nga institucionet e pérfshira né kété auditim té cilat jané trajtuar né
meényré té hollésishme né Raport Auditimin.

KONKLUDOI; Né politikat e mbrojtjes shogérore té njé vendi, vend té réndésishém zé
mbrojtja dhe ngritja e njé sistemi sa mé cilésor té shérbimeve ndaj fémijéve dhe shtrirjes sé tyre
prané kérkesave dhe nevojave té komunitetit.

...Me qgéllim zhvillimin e ploté dhe harmonik té personalitetit té vet, fémija duhet
té rritet né njé mjedis familjar, né njé atmosferé lumturie, dashurie dhe
mirékuptimi...

hyrje né Konventén pér té Drejtat e Fémijéve

Té drejtat civile, ekonomike, sociale, kulturore dhe politike té fémijéve duhet té mbrohen me
pérparési nga c¢do individ, familje dhe institucion, sepse kemi té bé&jmé jo vetém me genie
njerézore pérgjithésisht té pambrojtura, por edhe se niveli i sotém i zhvillimit té tyre fizik e
mendor, do té pércaktojé gjithsesi té nesérmen e té ardhmen e vendit toné.

Népérmjet kétij auditimi ne jemi pérpjekur e déshirojmé té skicojmé e adresojmé rrugén pér
pérmbushjen dhe plotésimin e pérparésive strategjike gjithépérfshirése pér kété shérbim kaq té
réndésishém pér rritjen e fémijéve. Gjithashtu duke vepruar né emér té drejtave dhe miréqenies
sé fémijéve pér edukim dhe zhvillim té pérgjithshém, kérkojmé té reflektojmé dhe promovojmé
konsensusin ndérmjet profesionistéve té kujdesit dhe edukimit té fémijéve parashkollorg,
pushtetit vendor dhe geverisjes gendrore, shogérisé civile, grupeve té interesuara, komunitetit té
prindérve dhe publikut té gjeré, se rritja e performancés sé kétij shérbimi, éshté investimi pér
trasené gé po shtrojmé drejt BE dhe ndikon thelbésisht zhvillimin térésor té vendit.

KLSH ka ndérmarré kété auditim dhe éshté pérgendruar né rezultate dhe proces, duke theksuar
nevojén pér ndryshim, pérmirésim té pérgjegjshém dhe té vazhdueshém té menaxhimit,
gjithashtu me ané té tij kemi vémé né pah anét pozitive dhe negative té kétij menaxhimi kompleks
pér nga politikat, drejtimi dhe vartésia.

Ofrimi i njé shérbimi sa mé té miré, nisur nga shgetésimi né lidhje me: hartimin e politikave dhe
strategjive mbi trajtimin e fémijéve né ¢erdhe dhe kopshte; shtimit té kapacitete dhe hapjes sé
ambjenteve té reja; pengesat né menaxhim si pasojé e ndérvarésive institucionale; mungesa té
fondeve dhe celja e tyre me vonese; ményrés sé funksionimit té kétij shérbimit; pagat e ulta té
ekipit edukator dhe ndihmés gé merret me trajtimin e fémijéve; trajtimi i fémijéve né ményré té
barabarté; luftés kundér korrupsionit; et;j.;.

Pérmirésimi i cilésisé sé shérbimit té ofruar ndaj fémijéve né cerdhe e kopshteve éshté
domosdoshmeéri e cila mund té arrihet maksimalisht ndérmjet shtimit dhe menaxhimit mé té miré
té fondeve nga pushteti vendor e gendror té cilat kané si géllim; transformimin e infrastrukturés;
rindértimin dhe ndértimin e objekteve té reja; rritjen e cilésisé sé ushqgimit; trajtimin e fémijéve
nga ekipi edukator dhe mjekésor; cka do té sillte njé impakt pozitiv né investimin e kryer pér té
ardhmen e brezit gé rritet né shérbim té vendit.

Cerdhet dhe kopshtet zéné njé vend té réndésishém né formimin harmonik té personalitetit té
fémijéve, népérmjet edukimit dhe formimit té tyre si individé té liré, té pérgjegjshém dhe
pjesémarrés né jetén shoqgérore. Prindérit presin gé institucionet e shérbimit parashkollor té
ofrojné mbi té gjitha njé mjedis té sigurt dhe té shéndetshém pér fémijét e tyre. Pra, cerdhet dhe
kopshtet pérvec se té edukojné fémijén, duhet té garantojné gé ata té jené té sigurt dhe té
mbrojtur. Njé réndési té vecanté né pritshmériné e prindérve, ka edhe plotésimi i nevojave
ushgimore té fémijéve népérmjet sigurimit té ushqgimit té pérshtatshém, i cili stimulon mirérritjen
e tyre fizike, sociale dhe mendore.

Auditimi ka patur né gendér té vémendjes, problematikén aktuale dhe instrumentet gé strukturat
shtetérore kané né dispozicion pér té pérmirésuar situatén, gjithashtu pasqyrimin me realizém
dhe objektivitet té situatés, identifikim i nevojave pér shérbimin e afruar né mirérritjen dhe
edukimin e fémijéve, mbrojtjen e interesit té taksapaguesve dhe paléve té tjera té lidhura me kété
shérbim.

Mesazhi kryesor i kétij auditimi éshté: “Pushteti vendor né bashképunim me Qeveriné, té nxisé njé
plani veprimi né unifikimin dhe pérmirésimin e performancés sé menaxhimit té shérbimit né ¢cerdhe
e kopshte me synim pérftimin e njé qasjeje té re né shérbim té fémijés dhe personalitetit té tij,
sepse kjo ¢éshtje na prek té gjithéve dhe té gjithé duhet té jemi pjesé e zgjidhjeve”.

Né ményré té detajuara té gjitha mangésité jané trajtuar hollésisht né kété Raport Auditimi rast
pas rasti, si gjetje konkrete me konkluzionet pérkatése.

Disa nga konkluzionet e kétij auditimi sipas gjetjeve né ményré té pérmbledhur jané;

v' Mos-njohja, pérshtatja dhe analizimi i funksionimit dhe zhvillimit té veprimtarisé sé
gendrave administrative té cilat merren me rritjen dhe edukimin e fémijéve té&€ moshés 0-6
vjec né pérputhje me legjislacionin tyre né ményré té detajuar e té hollésishme bén qé té
humbi besimi dhe efikasiteti i shérbimit, sepse standardet rrisin besimin né cilésiné dhe
besueshmériné e shérbimit, ato ulin kostot. Gjithashtu pérshtatja e legjislacionit ka efekte
pozitive né: komunikimin ndérmjet sektoréve; sigurojné nivele té uléta té problematikave e
mos marréveshjeve; rrisin besueshmériné né siguriné e shérbimit; ndikojné né sistemet e
drejtimit; ndikojné né sistemet e cilésisg; et;.




Me ndértimin dhe infrastrukturén éshté i lidhur ¢do element sepse ato kané ndikim té
réndésishém né zhvillimin fizik, social dhe psikologjik té fémijés, gjithashtu pérshtatja e
infrastrukturés ka té bé&j me kujdesin ndaj tyre, éshté e lidhur me siguriné fizike, higjienén
dhe mbarévajtjen e shéndetit, si standarde minimale té kujdesit.

Vendosja e kabinave dhe shtyllave té tensionit té larté né oborret e ¢erdheve dhe té
kopshteve pérbén rrezik pér jetén e fémijéve dhe personelit gé punon né to si dhe efektet
rrezatuese té tyre jané té démshme pér shéndetin e tyre né té ardhmen e nuk shfagen
menjéheré.

Duke mos patur punonjés té arsimuar dhe té kualifikuar nuk plotésohet me cilési
veprimtaria shoqérisht e dobishme e rritjes sé fémijéve. Arsimimi né njé fushé té caktuar i
ndihmon njerézit té specializohen né até fushé dhe té béhen zot té profesionit té tyre dhe
pér té gené konkurrues né tregun e punés.

Kriteret dhe standardet jané té domosdoshme né pérzgjedhjen e edukatoreve qé merren
me rritjen e fémijés sepse jané ato gé punojné direkt me fémijén, krijojné siguriné fizike,
psikologjike, emocionale pér ta, jané ato qé do té pérdorin njé shumeéllojshméri ményrash
e teknikash pér mirérritjen, zhvillimin dhe edukimin e njé fémije.

Vlerésimi shumé i ulét pér nga vlera monetare (paga) bén gé motivimi i edukatoreve té
fémijéve né cerdhe té mos jeté né lartésiné e duhur kur ky profesion éshté shumé i
réndésishém sepse ka né doré njé pjesé nga koha e rritjes dhe formimi té fémijéve.

Studim mbi koston e shérbimit gé ofrohet né cerdhe dhe kopshte éshté e domosdoshme
dhe bazé pér té garantuar njé ecuri té géndrueshme e sa mé afatgjaté té tij, ai nuk ka pér
géllimin vetém té pérllogarisé pérfitimet ekonomike dhe sociale nga pérmirésimet cilésore
né cerdhe dhe kopshte por tregon se si investime né faktoré cilésoré kané bene fite afat-
gjata pér fémijén, familjen dhe shogériné.

Njé meny sa mé e miré ushgimore pér fémijét e vegjél éshté e njé réndésie té vecanté
sepse pérzgjidhen, vlerat ushqgyese té ushgimeve pér tu konsumuar dhe sasia e tyre né
proporcion té drejté, duke ndértuar njé meny té shéndetshme u jepen fémijéve kalorité
gé duhet.

Uji éshté pérbérési mé i madh i trupit té njeriut, éshté thelbésor pér njé ményré jetese té
shéndetshme. Mos marrja e ujit né cilésiné dhe sasiné e duhur ul aftésité e trupit té njeriut
pér té luftuar sémundje dhe funksionimit me normalitet, njé kombinim i ujit té pijshém,
Iéngjeve, dhe ushqgimit éshté pércaktues pér té parandaluar efektet e démshme.

Studimi pér tarifén e pagesés sé shérbimit gé ofrohet né cerdhe dhe kopshte éshté i
domosdoshém sepse mbi kété bazg, llogariten kilokalorité qé duhet té marré njé fémijé
sipas llojeve, sasisé e cilésisé sé produkteve ushgimore gé do tu shérbehen.

Mungesa e shpjegime né VKB té Bashkisé Tiranés pér tarifén fikse, si llogaritet, sa éshté
vlera e saj dhe nga kush paguhet, mund té jeté me pasoja sepse mund té pérbéje njé té
ardhur té munguar né buxhetin e Bashkisé (detyrimi mujor pérbéhet nga tarifa fikse dhe
tarifa pér ushgimin).

Fondet e pamjaftueshme sjellin mangési né pérkujdesjen, rritjen e mirégenies sé fémijéve,
edukimin dhe zhvillimin e tyre té pérgjithshém.

Celja né kohé e fondeve sjell kryerjen me rregull té procedurave té prokurimit té cilat
sjellin té ardhura sepse ka koordinim té miré ndérmjet, legjislacionit dhe rregulloreve;
fazave operacionale dhe menaxhimit té tenderave; sistemeve té kontrollit dhe
monitorimit.

Té gjitha kéto sfida dhe problematika né administrimin e cerdheve dhe kopshteve nuk
garantojné plotésisht plotésimin e indikatoréve té performancés né pérputhje me parimet




e eficensés né mirérritjen dhe zhvillimin e shéndetshém psikoemocional té fémijéve né
vitet e para té jetés, ndaj kérkohet zgjidhje konkrete dhe ndérhyrje efikase

Disa nga mangésité e konstatuara gjaté kétij auditimi né ményré té pérmbledhur jané né
drejtim té;

X

Legjislacioni gé rregullon marrédhéniet e kétij shérbimi éshté i shumé viteve mé paré, duke
mos u pérshtatur me situatén aktuale né té cilén ndodhemi dhe mos marré né konsideraté
praktikat pérvojat dhe standardet e BE né té cilén ne pérpigemi té integrohemi dhe né kété
fushé;

Vendimi i Késhillit Bashkiak Tirané, nr. 32, daté 01.07.2004 pér miratimin e rregullores “Pér
organizimin, funksionimin, detyrat dhe kompetencat e administratés sé Qendrés Ekonomike té
Zhvillimit dhe Edukimit té Fémijéve”; nuk éshté né pérputhje me kété legjislacion si dhe me
realitetin gé éshté né cerdhet e kopshtet e qytetit; nuk éshté i pérputhur me strukturén dhe
detyrat gé realisht kryhen né kété gendér si dhe pérshtatur me standardet si té pércaktuar né
kété legjislacion por dhe me até té BE.

nevojat pér ndértimin e cerdheve e kopshteve té reja jané urgjente; cerdhet dhe kopshtet jané
mbi kapacitetet e tyre;

né oborret e cerdheve e kopshteve té gytetit té Tiranés jané ndértuar shtylla dhe kabina
elektrike té tensionit té larté té cilat pérbéjné rrezik pér jetén dhe shéndetin e fémijéve e té
punonjésve qé merren me mirérritjen e tyre.

nuk ka strategji pér identifikimin, inkurajimin, matjen, vlerésimin, promovimin dhe shpérblimin
e performancés sé punonjésit;

jané evidentuar raste té drejtuesve né cerdhe, personelit gé merret me rritjen e fémijéve dhe
personelit ndihmés té jené me arsim jo né pérshtatje me pozicion dhe me punén qé béjné;
shkalla e arsimimit té punonjésve té administratés nuk éshté e njéjté me pozicionin e punés ku
vlen té theksohet se Drejtori i Financés né kété qendér gé ka drejtuar financiarisht kété
institucion ka patur arsimin e larté pér zootekniké-veterinari;

nuk ka kritere apo standarde té pércaktuara pér zgjedhjen e stafit, punonjésve gé do té merret
direkt me rritjen dhe edukimin e fémijéve;

paga e njé edukatoreje né cerdhe ka njé diferencé té theksuar me pagén e njé edukatoreje
kopshti, pér njé puné pothuajse té njéjté qé béjné;

paga e administratés qé merret me administrimin e ¢cerdheve ka njé diferencé té theksuar me
pagén e administratés qé merret me administrimin e kopshteve, pér puné té njéjté gé béjnég;
né té gjitha Bashkité nuk ka studime pér koston e shérbimit qé ofrohet né cerdhet dhe
kopshtet;

né té gjitha Bashkité nuk ka studime té miréfillta dhe té dokumentuara té organizuara nga
grupe mjekésh e dietologésh pér ushqyerjen sa mé cilésore té fémijéve né cerdhe e kopshte,
késhtu menyja e ushgimit éshté né dorén e mjekut té QEZHEF apo dhe mjekéve té tjeré népér
bashki, praktiké gé e |é menyné né dorén e njé mjeku dhe jo té studimeve e konsultave me
grupe specialistésh té disa fushave;

menyja e ushgimit ka ndryshuar disa heré si né rastet, ku ndryshimet kané gené jothelbésore,
té pastudiuara, madje mund té thuhet sa pér té véné emrin e Ministrit né kété ndryshim;
menyté né té gjitha rastet pércaktohen se jané orientuese, cka mund té krijojé mundési
punonjésve né cerdhe e kopshte ose né administraté ti “ndryshojé” sipas eksperiencave apo ti
lihet spontanitetit;

uji i pijshém né cerdhe dhe kopshte nuk pérfshihet né meny, ai sillet nga prindérit pér fémijét
e tyre, nuk ka siguri né pérdorimin e tij si ujé i pijshém pér fémijét e vegjél;




né té gjitha Bashkité nuk ka studime edhe pér tarifén e shérbimit gé ofrohet né cerdhet dhe
kopshtet;

nuk ka njé géndrim pér shérbimin e ofruar né cerdhe dhe kopshte nga té gjitha Bashkité, si né
meényrén e pércaktimit té tarifés sé shérbimit ashtu dhe né pércaktimin e vlerés sé saj;

gendrat ekonomike té cilat merren me administrimin e veprimtarisé sé cerdheve dhe
kopshteve té Bashkisé sé gytetit, disponojné fonde té pamjaftueshme pér zhvillimin dhe
realizimin e misionit té tyre, kané vonesa né celjen e fondeve si dhe shképutje ndérmjet
ndérmarrjeve té Bashkive gqé administrojné fondet e riparimeve dhe ndértimeve me kéto
gendrat ekonomike té cilat ndjekin realisht problemet gé ekzistojné né cerdhet dhe kopshte e
qytetit té tyre.

né cerdhet dhe kopshte megjithése éshté béré puné e miré pérséri nuk ka mjaftueshém ose
nuk ka aspak hapésiré pér lojéra né ambient té hapur (oborre), né disa raste ekspozohen ndaj
rrezigeve gé vijné nga ndértimi, oborri éshté ngjitur me rrugét kryesore, oborri pérdoret né
disa raste si vend parkimi, nuk ka investime pér ti kthyer né vend argétimi pér fémijét;

ka nevoja emergjente pér riparime sepse ato nuk jané realizuar né té mirén e mundshme dhe
lagéshtira éshté prezent né disa prej tyre;

kopshtet vazhdojné té kené vartési té dyfishté, ményré organizimi e cila bén qé kopshtet té
kené mangési né performancén mé té miré té zhvillimit té aktivitetit té tyre;

bashképunimi i QEZHEF me Drejtoriné nr.3, té Punétoréve té Qytetit né pothuajse shumicé e
rasteve nuk ka gené né eficensén e duhur, né shérbimet e mirémbajtjes infrastrukturés
godinave té cerdheve si, meremetime, lyerje, dezinfektime, izolime té lagéshtirés, shérbime
elektrike e hidraulike dhe riparimet e funksionimit té sistemeve té ngrohjes;

nuk ka patur rritjen e numrit té fémijéve gé frekuentojné cerdhet dhe kopshtet nga viti né vit
ose ajo ka qené né numér shumé té vogél,

né raportin edukatore — fémijé né kopshte, situata paragitet e pérkeqésuar e cila vazhdon té
mos korrigjohet kjo pér faktin se nuk ka rritje té numrit té tyre;

furnizimi i cerdheve dhe kopshteve me ushgime, béhet me automjete té papérshtatshme pér
keté shérbim dhe tejet té amortizuara;

Nisur nga konkluzionet mésipérme dhe rezultatet e punés audituese, duke synuar pérmirésimin e
métejshém té kétij shérbimi Kryetari i KLSH-sé:

MIRATOI:
me
VENDIM
Nr.170, Daté 28/12/2015

I. Raportin e Auditimit me temé “Performanca ekonomiko — financiare e strukturave pérgjegjése
pér zhvillimin dhe edukimin e fémijéve parashkolloré”, té ushtruar né QEZHEF Tirané, Bashkiné
Tirané, Bashkiné Kukés, Bashkiné Elbasan, Bashkiné Fier dhe Bashkiné Vloré.

Il. Rekomandimet e pércaktuara dhe té kérkoj marrjen e masave pér sa vijon:

1.
v" Qendrat Ekonomike gé merren me administrimin e cerdheve dhe kopshteve, né
bashképunim me Bashkité, Qevering, grupet e interesit té marrin masa pér pérshtatjen e




legjislacionit té tyre né pérputhje me kushtet realitetin, pérvojat me té mira si dhe
standardet e BE.
Menjéheré

2.

Qendrat Ekonomike gé& merren me administrimin e c¢erdheve dhe kopshteve, né
bashképunim me Bashkité e gytetit té tyre dhe Qeveriné té marrin masa pér ndértimin e
cerdheve dhe kopshteve té reja kjo dhe né pérputhje me kushtet dhe standardet e BE.

Vazhdimisht
3.
QEZHEF Tirané né bashképunim me Bashkiné Tirang, té marré masa pér hegjen e shtyllés
sé tensionit té larté né cerdhen dhe kopshtin Shkozé e re si dhe kabinave elektrike té
tensionit té larté nga oborret e cerdheve dhe kopshteve. Gjithashtu pér abuzuesit e
vendosjes sé tyre jo konform ligjit té ndigen té gjitha hapat ligjore né penalizmin e tyre.

Menjéheré
4.
Qendrat Ekonomike gé& merren me administrimin e cerdheve dhe kopshteve, né
bashképunim me Bashkité, grupet e interesit té hartojné strategji pér identifikimin,
inkurajimin, matjen, vlerésimin, provimin dhe shpérblimin e performancés sé punonjésit si
dhe hartojné kriteret dhe standardet e domosdoshme né pérzgjedhjen e tyre né puné.

Menjéheré
5.
Qendrat Ekonomike gé& merren me administrimin e c¢erdheve dhe kopshteve, né
bashképunim me Bashkité dhe Qeveriné ti rrisin dhe ti njehsojné pagat e personelit té
cerdheve (pérgjegjése, edukatore, kuzhiniereve, personel ndihmés etj.), me pagat e
personelit té kopshteve (pérgjegjése, edukatore, kuzhiniereve, personel ndihmés etj.),
gjithashtu dhe té administratés sé tyre.

Menjéheré
6.
Qendrat Ekonomike gé& merren me administrimin e c¢erdheve dhe kopshteve, né
bashképunim me Bashkité, té hartojné kostot e shérbimit té ofruar né ¢erdhe dhe kopshte
pér té garantuar njé ecuri té géndrueshme e sa mé afatgjaté.

Vazhdimisht
7.
Qendrat Ekonomike gé merren me administrimin e cerdheve dhe kopshteve, né
bashképunim me Bashkité, Ministriné e Shéndetésis€, grupet e interesit té hartojné meny
shkencore, bashkékohore dhe né zbatim té udhézimeve apo studimeve té OBSH e
praktikave mé té mira, pér miré ushqyerjen e fémijéve té vegjél sipas grup moshave.

Vazhdimisht
8.
Qendrat Ekonomike gé& merren me administrimin e cerdheve dhe kopshteve, né
bashképunim me Bashkité, Ministriné e Shéndetésisé, ti japin zgjidhje problemit té
pérdorimit té ujit té pijshém tek fémijét, problemit té ndotjes bakteriologjike si pér ujin gé




vjen nga rrjeti ashtu dhe ujit gé pérdoret nga depozitave e instaluara né cerdhe e kopshte
si dhe té monitorohet pirja e ujit té pijshém tek ¢do fémijé.
Vazhdimisht

9.

v" Qendrat Ekonomike qé merren me administrimin e cerdheve dhe kopshteve, né
bashképunim me Bashkité, grupet e interesit té studiojné dhe pércaktojné tarifat e
pagesés pér kété shérbim né pérputhje me menyté, duke mundésuar shmangien nga
praktika ku tarifa pércakton menyné.

Menjéheré
10.

v" QEZHEF Tirané né bashképunim me Bashkiné e Tiranés ti japi zgjidhje pércaktimit té sakté
té tarifés fikse, si pjesé e detyrimit mujor. (detyrimi mujor pérbéhet nga tarifa fikse dhe
tarifa pér ushgimin)

Menjéheré
11.

¥v" Qendrat Ekonomike gé merren me administrimin e cerdheve dhe kopshteve, té ushtrojné
presion té vazhdueshém ndaj Bashkive té qyteteve té tyre, pér rritien e fondeve
buxhetore, pér pérmbushjen misionit dhe qéllimit té tyre né rritjen e mirégenies sé
fémijéve.

Vazhdimisht
12.

v" Qendrat Ekonomike né bashképunim me Bashkité e qyteteve té marrin masa pér
pérmirésimin e hapésirave té lojérave né ambient té hapur (oborre); eliminimin e
lagéshtirés dhe marrjen e masave pér kryerjen e punimeve me cilési; pérmirésimit té
raportit edukatore fémijé; blerjes sé automjeteve té reja né pérputhje me standardet gé
duhet té plotésojé njé mjet qé transporton ushgime né shérbim té fémijéve.

Vazhdimisht
13.

v" QEZHEF Tirané né bashképunim me Bashkiné Tirané ti japé zgjidhje ményrés sé organizimit
té shérbimit té mirémbajtjes né ¢cerdhe dhe kopshte.

Menjéheré
14.

v" QEZHEF Tirané né bashképunim me Bashkiné Tirané dhe Ministriné e Arsimit e Sporteve ti
japin zgjidhje ndérvarésisé sé dyfishté té veprimtarisé sé kopshteve té qytetit té Tiranés
duke kaluar né vartési té vetém njé drejtorie.

Menjéheré

Grupi i Auditimit
Rinald Muga Alfred Zylfi Elfrida Agolli

